Տ Ե Ղ Ե Կ Ա Ն Ք
«Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած  շարքային կազմի պարտադիր զինծառայողի հետ պայմանագիր կնքելու կարգը սահմանելու մասին», «Հայաստանի Հանրապետության կառավարության 2014 թվականի հոկտեմբերի 2-ի  N 1085-Ն որոշման մեջ փոփոխություններ և լրացումներ կատարելու մասին», «Հայաստանի Հանրապետության կառավարության 2015 թվականի դեկտեմբերի 3-ի  N 1456-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2015 թվականի դեկտեմբերի 3-ի  N 1457-Ն որոշման մեջ փոփոխություններ և լրացում կատարելու մասին» ՀՀ կառավարության որոշումների նախագծեր առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. «Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած շարքային կազմի պարտադիր զինծառայողի հետ պայմանագիր կնքելու կարգը սահմանելու մասին ՀՀ կառավարության որոշման նախագծի հավելվածի Ձև 1 պայմանագրի 6-րդ կետի «ԶԻՆԾԱՌԱՅՈՂ պարբերությունում «հասցեն բառն անհրաժեշտ է փոխարինել  «բնակության վայրը բառերով, իսկ  «ՆԱԽԱՐԱՐՈՒԹՅՈՒՆ պարբերությունում «հասցեն բառն անհրաժեշտ է փոխարինել «գտնվելու վայրը բառերով՝ համաձայն ՀՀ քաղաքացիական օրենսգրքի 23-րդ և 59-րդ հոդվածների պահանջների:

2.«Հայաստանի Հանրապետության կառավարության 2014 թվականի հոկտեմբերի 2-ի թիվ 1085-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը համապատասխանում է ՀՀ օրենսդրությանը: 
3.«Հայաստանի Հանրապետության կառավարության 2015 թվականի դեկտեմբերի 3-ի թիվ 1457-Ն որոշման մեջ փոփոխություններ և լրացում կատարելու մասին ՀՀ կառավարության որոշման նախագծի 1-ին կետի 3-րդ ենթակետում «մասում բառն անհրաժեշտ է փոխարինել «պարբերությունում բառով՝ նկատի ունենալով «Իրավական ակտերի մասին ՀՀ օրենքի 41-րդ հոդվածի պահանջները:
4. Նախագծերն անհրաժեշտ է համաձայնեցնել շահագրգիռ մարմինների հետ:
	Ընդունվել է:
Ընդունվել է ի գիտություն:
Ընդունվել է:

Ընդունվել է:


	2.
	ՀՀ արտակարգ իրավիճակների նախարարություն
	1. «Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած շարքային կազմի պարտադիր զինծառայողի հետ պայմանագիր կնքելու կարգը սահմանելու մասին ՀՀ կառավարության որոշման նախագծի հավելվածում ներառված ՀՀ պաշտպանության նախարարության կողմից նշված վայրում և պայմաններում զինվորական ծառայություն անցնելու մասին պայմանագրի (այսուհետ` Պայմանագիր) 2.1.6.2.1. կետում սահմանված «և այդ ընթացքում Զինծառայողի սննդի ապահովումն իրականացվում է վերջինիս միջոցների հաշվին» դրույթը  հստակեցման կարիք ունի, քանի որ պարզ չէ նման դրույթի ամրագրման արդյունքում դրա իրականացման ընթացակարգը:

2. Պայմանագրի 3.4.1. կետը և 2.1.1., 3.2.1. կետերը գտնվում են հակասության մեջ հետևյալ տրամաբանությամբ. Պայմանագրի 2.1.1. կետով զինծառայողը անցնում է ՙՙԵրիտասարդ մարտիկ՚՚ պատրաստության ծրագիր և զինվորական մասնագիտության ուսուցում (այսուհետ՝ պատրաստություն), իսկ 3.2.1. կետով զինծառայողը պատավոր է անցնել պայմանագրի 2.1.1. կետում նշված պատրաստությունը, նշված ձևակերպման ոճն իմպերատիվ-հրամայական է, մինչդեռ պայմանագրի 3.4.1. կետում նախարարության իրավասությունների մեջ սահմանված է` «Զինծառայողից նման պատրաստութուն անցնելը պահանջելը» ձևակերպումը, որից կարելի է ենթադրել, որ նախարարությունն իրավասու է նաև չպահանջել նման պատրաստություն անցնել, ինչը տարաբնույթ ընկալման տեղիք է տալիս:

3. Պայմանագրի 4.1. կետում մեջբերված «մարդու իրավունքների պաշտպանությամբ զբաղվող մարմիններ» արտահայտության մեջ օգտագործված «մարմիններ» եզրույթը թույլ չի տալիս հստակ պատկերացում կազմել դրանց շրջանակի մասին, քանի որ ի թիվս այլ մարմինների, մարդու իրավունքների պաշտպանությամբ զբաղվում են ինչպես օրինակ` մարդու իրավունքների պաշտպանի գրասենյակը, այնպես էլ հասարակական կազմակերպությունները, որից ելնելով հստակ չէ այդ մարմինների իրավազորությունը տվյալ իրավահարաբերության կարգավորման ոլորտում, և նման դրույթի ամրագրումը պայմանագրում:
	Նշված զինծառայողներին հաշվարկ-վում է ամսական դրամական ապահովություն՝ 35 հազ. դրամ չափով, և վերջիններս ի վիճակի են ինքուրույն հոգալու սննդի ծախսերը:
Ընդունվել է, պայմանագրի 3.4.1. կետը հանվել է:

Ընդունվել է, կետը խմբագրվել է:


	3.
	ՀՀ կրթության և գիտության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	4.
	ՀՀ ֆինանսների նախարարություն
	ՀՀ կառավարության որոշումների նախագծեր վերաբերյալ առարկություններ չունենք՝ պայմանով, որ նախագծերով նախատեսվող ծախսերի ֆինանսավորումն իրականացվի յուրաքանչյուր տարվա ՀՀ պետական բյուջեով ՀՀ պաշտպանության նախարարության համար նախատեսվող ընդհանուր միջոցների հաշվին: 
	Նախագծերով նախատեսվող ծախսերի ֆինանսավորումն իրականացվելու է ՀՀ պաշտպանության նախարարությանը հատկացված ընդհանուր միջոցների հաշվին:

	5.
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ ոստիկանություն 
	Դիտողություններ և առաջարկություններ չկան:
	Ընդունվել է ի գիտություն:

	7.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	8.
	«Օրենսդրության կարգավորման ազգային կենտրոն» հիմնադրամ
	«Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած  շարքային կազմի պարտադիր զինծառայողի հետ պայմանագիր կնքելու կարգը սահմանելու մասին» ՀՀ կառավարության որոշման նախագիծ.
1. Հայաստանի Հանրապետության պաշտպանության նախարարության կողմից նշված վայրում և պայմաններում պարտադիր զինվորական ծառայություն կազմակերպել միայն պայմանագրային հիմունքների վրա, իսկ դրա ոչ համալրման և/կամ անհնարինության դեպքում միայն անցկացնել վիճակահանություն, միևնույն ժամանակ նշված վայրում շարքային կազմի բոլոր պարտադիր զինծառայողները (այսուհետ՝ զինծառայող) ծառայություն անցնեն միևնույն պայմաններում՝ մասնավորապես, կապված վճարման համակարգի հետ:

2. Ամսական արձակուրդից հրաժարվող կամ իրեն 7 օրացուցային օրից պակաս ժամկետով արձակուրդ տրամադրելու զեկուցագիր ներկայացնող զինծառայողի սնունդը կազմակերպել պետական միջոցների հաշվին:

3. Զորամասից մինչև արձակուրդի վայր մեկնելը և արձակուրդի վայրից վերադառնալը իրականացնել պետության միջոցների հաշվին:
Ներկայացված մյուս նախագծերի վերաբերյալ դիտողություններ և առաջարկություններ չկան:
	«Զինվորական ծառայության և զինծառայողի կարգավիճակի մասին» ՀՀ օրենքի 26-րդ հոդվածի 1-ին մասի համաձայն ՀՀ պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած  պարտադիր զինծառայող-ներին ծառայության նշանակումն իրականացվում է առանց վիճակահանության, իսկ նույն հոդվածի 5-րդ մասի համաձայն՝ նշված անձանց հետ կնքվում է քաղաքացիաիրավական բնույթի պայմանագիր: Նշված զինծառայողների ծառայությունը կազմակերպվելու է զորամասի նույն ստորաբաժանման կազմով:   
Նշված զինծառայողներին հաշվարկ-վում է ամսական դրամական ապահովություն՝ 35 հազ. դրամ չափով, և վերջիններս ի վիճակի են ինքուրույն հոգալու սննդի ծախսերը: 

«Զինվորական ծառայության և զինծառայողի կարգավիճակի մասին» ՀՀ օրենքի 66-րդ հոդվածի 2-րդ մասի պահանջների համաձայն՝ զինծառայող-ների ՀՀ տարածքում արձակուրդի անցկացման վայր մեկնելու և արձակուրդի վայրից վերադառնալու տրանսպորտային ծախսերը փոխհա-տուցվում են կառավարության սահմանած կարգով և պայմաններով:
Ընդունվել է ի գիտություն:

	9.
	ՀՀ մարդու իրավունքների պաշտպան 
	Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած շարքային կազմի պարտադիր զինծառայողի հետ պայմանագիր կնքելու կարգը սահմանելու մասին ՀՀ կառավարության որոշման նախագիծ.

Նախագծի Ձև 1-ով սահմանվել է Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու մասին պայմանագիրը: Պայմանագրի 4.2-րդ կետով սահմանվել է, որ պատրաստություն անցնելու ընթացքում (5 ամիս) պայմանագրից վաղաժամկետ հրաժարվելու դեպքում պատրաստություն անցած լինելու ժամանակահատվածը հաշվարկվում է զինծառայողի պարտադիր զինվորական ծառայության ընդհանուր ժամկետում: 
Մինչդեռ պայմանագրի 4.3-րդ կետով սահմանվել է, որ պատրաստություն անցնելուց հետո պայմանագրից վաղաժամկետ հրաժարվելու դեպքում զինծառայողին տրված ամսական արձակուրդի օրերը Զինվորական ծառայության և զինծառայողի կարգավիճակի մասին Հայաստանի Հանրապետության օրենքի 7-րդ հոդվածի 2-րդ մասի 5-րդ կետի համաձայն չեն հաշվարկվում զինծառայողի պարտադիր զինվորական ծառայության ընդհանուր ժամկետում: 

Արդյունքում, եթե զինծառայողը պայմանագրից վաղաժամկետ հրաժարվի պատրաստություն անցնելուց հետո, ապա պատրաստություն անցնելու ժամանակահատվածը (0-5 ամիս) նույնպես չի հաշվարկվի պարտադիր զինվորական ծառայության ընդհանուր ժամկետում: 

Կարծում ենք, որ պատրաստություն անցնելու ժամանակահատվածը, անկախ պայմանագրից հրաժարվելու ժամանակագրական հատվածից, զինվորական ծառայություն է:  

Ելնելով վերոգրյալից՝ առաջարկում ենք պայմանագրի 4.2-րդ կետի 2-րդ նախադասությունը հանել: Պայմանագրի 4-րդ բաժինը լրացնել նոր՝ 4.5-րդ կետով՝ հետևյալ բովանդակությամբ. Սույն պայմանագրի 4.2-րդ և 4.3-րդ կետերում նախատեսված դեպքերում պայմանագրից վաղաժամկետ հրաժարվելիս պարտադիր ժամկետային զինվորական ծառայության ժամանակահատվածում հաշվարկվում է փաստացի անցած պատրաստության ժամանակահատվածը:
Ներկայացված մյուս նախագծերի վերաբերյալ դիտողություններ և առաջարկություններ չկան:
	Ընդունվել է մասամբ, պայմանագրի 4.3-րդ կետը լրացվել է նոր նախադասությամբ, որում կարգավորվել է ներկայացված առաջարկությունը:

Ընդունվել է ի գիտություն:

	10.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ստացվել:
	Ընդունվել է ի գիտություն:


